
Mask  Baṅ  Ho̠ro̠ḱ  lekhan
Ḍanḍom  E̠moḱ  Se̠  Je̠hel
Hõ  Hoe  Daṛeaḱa:  Sastho
Montri
Jo̠to̠ kạmi thạ̃ikore teheń Lukhibar (13 January) khon
mask ho̠ro̠ḱ reaḱ ar mask baṅ horoḱ lekhan mobile court
hotete ḍanḍom ṭaka se̠ jehel hõ hoe daṛeaḱa mente
Sastho Montri Jahid Malek do̠ mit́ṭen cehaona kathae baḍae
oco akada.

Hola Budhbar (12 January) ạyuṕbela okte Rajdhạni reaḱ
Bangladesh  College  Of  Physician  Surgeon  (BPCS)  maṭh  re
Ambulance ar Computer ko em hạṭiń akhṛare noa katha do̠e
lại so̠do̠r akada. Noa akhṛare arhõ selet́e tahẽkana
Sastho seba bibhag ren Sinior Socib Lokman Hosen Mia, Sastho
odhidaptor  ren  Maran  ạyurić  Professor  Dr.  ABM  Khursid
Alom.

Hoepurạuena  Badhaiṛ  re
Ko̠ro̠na  cehaona  sabha  ar
Kombol em kạmihora
11 january mo̠ngolbar bela 11 baja o̠kte Badhaiṛ Mission
Primary school maṭre National Agency for Green Revolution
(NAGR)  reaḱ ạyurte Ko̠ro̠na cehaona ar Gidrạ umer re alo
baplako̠,  Ňu  bubulaḱ  kho̠n  sahaṛ  tahen  ar  pạthuạ
gidrạko̠ lagit́ paṛhao lagit́ khata, kolom, rul, jemeti box

,mask sabun, saman ar reṅgeć nacar hoṛko talare rabaṅ
niṛan kicrić em haṭic hoyena. Noa kạmi hora akhṛa re
mahar mukhiạ hisạbte selet́e tahekana 02no. Badhaiṛ Union
Porisod Chairman Md. Ataur Rahman ar Mundumala Pulis Tolas
Kendro  ren  S.I.  Chaiful  Islam.  Ona  chaḍa  hõ  selet́  ko̠
tahekan 1no. Member Md. Selim ar 1,2,3 no.  word ren maejiu
member Aktara Begum.

 Niạ akhṛa hotete 100 Pạthuạ gidrạ paṛhaoḱ goṛo jinis
ar 100 nacar hoṛko kombol ko ńamkeda.

Meskoć
                                           Meskoć

                                       (1)

Mahasoe: Lạime se̠ Johir, Mahasoe koaḱ jaega do̠ okare?

Johir: Cedaḱ Mahasoe, Iń tayomre.

Mahasoe: Mahasoe ko cet́leka ko manotkoa nitoḱ hõ bam cet́
akat́a? Amaḱ do̠ cet́ hõ baṅ hoyoḱa.

Johir: Cedaḱ Mahasoe, Iń baba ma jaogei menet́ kan, am
tayomre unạḱ mahasoe iń lagaoket́koa, enhõ biḍạure bam
pass daṛeada.

                                     (2)

Goṛom Haṛam: Henda bạbu koṛa, nạrko̠l se̠ nạrko̠ṛ
dare re cedaḱem deć akana?

Koṛa:  Nonḍe  khon  ENGINEERING  college  ren  kuṛiko  ńel
ńamoḱ kana.

Goṛom  Haṛam:  Ti  aṛakme  enḍekhan  MEDICAL  college  ren
kuṛiko hõm ńel ńamkoa.

Sikhnạt  Gãota  Ko  Bond
Do̠ho̠e  Reaḱ  Kho̠bo̠r  Gapa
(Sombar) Heć Daṛeaḱa
Disom re ko̠ro̠na rog bại bạite bạṛti chạplạu se̠
pasnao  idiḱ  kana.  Noa  khạtir  sikhnạt  gãotako  bond
do̠ho̠e reaḱ Sarkar do̠ arhõe hudis baṛayet́ kana. Noa
babotre teheń Robibar ńindạ 10 baja okte Covid-19 jatiyo
karigori so̠lha se̠ porames committee são virtual hotetey 
duruṕ  ńapamoḱa Sikhnạt Montri Dr. Dipu Moni. Teheńaḱ
dupuṛuṕre mit́ goṭa katha ko hataoa, ar noa goṭa katha
do̠ gapa (Sombar) sombad Sonmelon re Sikhnạt Montri Dipu
Moni do̠ noa babotrey baḍae ocoḱa.

Noa dupuṛuṕ se̠ gapalmarao talate arhõ mit́ dhao sikhnạt
gãotako bond reaḱ goṭa katha ko hatao daṛeaḱa. Jatiyo
porames se̠ so̠lha committee ko miljul kate goṭa katha ko
hatao lekhan mit́ cando lạgit́ sikhnạt gãota bond tahẽ
daṛeaḱa. Jo̠to̠ seć hudis – ganḍon kate committee ko noa
ko goṭaea.

https://santalstimes.com/2022/01/09/sikhna%cc%a3t-ga%cc%83ota-ko-bond-do%cc%a0ho%cc%a0e-reak-kho%cc%a0bo%cc%a0r-gapa-sombar-hec-dar%cc%a3eaka/
https://santalstimes.com/2022/01/09/sikhna%cc%a3t-ga%cc%83ota-ko-bond-do%cc%a0ho%cc%a0e-reak-kho%cc%a0bo%cc%a0r-gapa-sombar-hec-dar%cc%a3eaka/
https://santalstimes.com/2022/01/09/sikhna%cc%a3t-ga%cc%83ota-ko-bond-do%cc%a0ho%cc%a0e-reak-kho%cc%a0bo%cc%a0r-gapa-sombar-hec-dar%cc%a3eaka/


Mit́  –  Bar  Din  Bhitrirege
Kajak Manao Ganao (Lockdown)
Hijuḱ Kana: Sasthomontri
Disomre din dinte ko̠ro̠na ajar do̠ ḍher idiḱ kana. Ar noa
ko̠ro̠na  birudre  teṅgo  daram  lạgit́  karigori  committee
koaḱ prostab se̠ roṛ saḍe akat́ lekate Mit́– Bar din
bhitrirege kajak lockdown se̠ manao ganao do̠ hoyogoḱa.

Hola  Sunibar  (08.01.22)  tikin  okte  Manikgonj  Goṛpaṛa
Shuvro centre re reṅgeć – nacar duk hạli hoṛko talare
rabaṅ kicrić em hạṭińat́ ko okte Sastho Montri Jahid
Malek noa katha do̠e lại so̠do̠r akada.

 

Meskoć
                                               Meskoć

Conductor Ar Driver Talare Cet́ Pharak Menaḱa?

Boss:  Lạime  Pilṭu  Saheb,  Bus  ren  Conductor  ar  Driver
talare cet́ pharak menaḱa?

Pilṭu: Sir, Amem hoelen khan Conductor, tobe ṭikiṭ do̠
okoeaḱ hõ alom get takoa, ekal direct se̠ so̠rasori pokeṭ
re paesam bhoraoa.

Boss: Gadha kanayem! iń hotete udahoronem emet́ kana! Ar
driver hoelen re?

Pilṭu:  Sir,  noa  re  ma  amge  jo̠to̠  hoṛaḱ  ṭikiṭgem

get́tako. To̠be direct cetan seć calaḱ lạgit́.

Kicrić  Reaḱ  Msak  Beohar
Lekhan  Ko̠ro̠na  Se  Omicron
Lekan Ruạ Khon Rukhiạ Bon
Ńam Daṛekea?
Ko̠ro̠na lekan botoranaḱ ruạ se rog khon apnarte niropon hoṛmo
tahẽn  ạḍige  jạruṛ  kanatabona.  Ona  iạte  mask  beohar  ạḍige
jạruṛ kana. Ko̠ro̠na ehoṕ tora khonge jo̠to̠ko mask horoḱ se
beohar lạgit́ ạḍi lekate bisesoggo (jarnaha) ko uskur ạguiet́bon
kana. Tinạḱ hoṛ do̠ ko̠ro̠na rog reaḱ ṭikạ ko hatao akat́ onko
ko  hõ  mask  beohar  reaḱ  solha  kathae  metako  kana  Bisso  Sastho
Songstha.

Niạ ko okte arhõ Omicron ńutuman ar mit́ṭen ruạ do̠ heć akana.
Arhõ eṭaḱ eṭaḱ disom kore do̠ ko̠ro̠na ruạ hõ bạṛti idiḱ
kana. Ona khạtir niạko din arhõ besesoggo ko do̠ abo sanamko mask
beohar lạgit́ko nehõrabon kana. Menkhan aema hoṛge mask beohar bako
moneaḱ kana. Ar aema hoṛge ṭhik mask beohar baṅkate hạṭia –
bajar re ńamoḱ kan mask ko beoharet́ kana. Noa ko karonaḱte ạḍi
algate  ko̠ro̠na  hõ  ḍher  pasnao  idiḱ  kana.  20  miniṭ  tala  se
bhitrite hõ pasnaok kana. Nonkanaḱ khobor ko hõ baḍae ńamoḱ
kana.

Bisesoggo ko baḍae ocoyet́ kana, Covid se ko̠ro̠na khon bańcaoḱ
lạgit́ jo̠to̠ khon bhạlạianaḱ upại do ‘N95 mask’ beohar. Mit́ṭen
ko̠ro̠na rogi Jodi mask bae horoḱ, enḍekhan uni lahare ‘N95 mask’
horoḱ akat́ mit́ṭen niropon hoṛmoan hoṛ amdaj 2 ghonṭa tala do̠e
bańcao se̠ aḍ doho daṛeaea.

Ar ko̠ro̠na rogi ar niropon hoṛmoan hoṛ nukin bana hoṛge mask kin
horoḱle khan, enḍekhan uni rogi khon mońj hoṛmoan hoṛ ṭhen noa
ruạ ucạṛoḱte amdaj 25 ghonṭa okto jạruṛa. Menkhan N95 mask
ạḍi ghạṛić horoḱ se beohar re muskil hoyoḱte kicric reaḱ mask
hoṛko bạṛti ko beoharet́  kana. Gobesona se khon-rond kate ko
menet́kana, Omicron birudre teṅgo daram lạgit́ kicrić reaḱ mask do
baṅ jạruṛa metaḱme baṅ bhạlạia. Ente kicrić reaḱ mask horoḱ
kate ko̠ro̠na rogi samaṅrem paṛaolen khan eken 20 miniṭ bhirite
ko̠ro̠na ruạre jạbun reaḱ botor menaḱ akada.

Ona iạte jo̠to̠ ko niropon hoṛmo tahẽn lạgit́ kicrić reaḱ mask
beohar baṅkate Surgical mask beohar hoyoḱa. Mit́ṭen surgical mask
rog khon mit́ṭen mońj hoṛmo se sustho hoṛ adha ghonṭa do̠e aḍ ar
rukhiạ  daṛeaea.

Bisesoggo ko menet́ kana, Omicron do̠ eṭaḱ ko rog khon bạṛti
bo̠to̠ranaḱ kangea. Ona iạte noa khon bańcaoḱ lạgit́ mask horok
hoyoḱa. Hotoḱre mask aka, mũ khon jhić se ocog dohokaḱ, ghane
ghane mask tunum se jotet́ noa ko karonaḱte hõ ạḍi alagate noa rog
do̠ chạplạu se pasnao daṛeaḱa. Onate jo̠to̠ko ge maskbon beohar
ma. Ar noa bo̠ro̠ranaḱ ruạ jo̠to̠ko tebon teṅgo daram ma.

Koṛa  Do̠  Ać  Budhiteye
Bạhuana
Mit́ṭen atore bar boeha menaḱkina, me̠nkhan maraṅić do̠ bạhu
menaetae, ar huḍińić do̠ bako bạhu akawadea. Ado̠ unkin maraṅić
tikin  do̠  haṛam  buḍhikin  galmaraojoṅa.  Binićte̠t́e  me̠na,
Huḍińić  do̠e  harayena,  malaṅ  bạhuaea.  Ado̠e  ro̠ṛ  ruạṛaea,
Ạćren  ho̠po̠nge  hape̠ne  bạhuaea.  Ado̠  uni  rinićte̠t́  do̠e
me̠njoṅa, Durre! Cet́e me̠net́a? Aćren  ho̠po̠nge hape̠ne bạhuaea.
Ać  ạuriye  bahujoṅa,  are  me̠net́a,  Aćren  ho̠po̠ngeye  bạhuaea.

https://santalstimes.com/2022/01/08/kor%cc%a3a-do%cc%a0-ac-budhiteye-ba%cc%a3huana/
https://santalstimes.com/2022/01/08/kor%cc%a3a-do%cc%a0-ac-budhiteye-ba%cc%a3huana/


Ado̠e  guni  bhạbiḱa  rinićte̠t́  do̠,  Dingeń  metaea,  Huḍińić
do̠laṅ bạhuaea, me̠nkhan dinge inạgeye me̠n ruạṛạńa. Khange
mit́din do̠ arhõ̠ onkagekin ro̠po̠ṛ kana huḍińić ńutumte. Ado̠
uni he̠re̠lte̠t́ do̠ inạko ro̠ṛ baṛakate peṛa ho̠ro̠ḱe calaoena.
Ado̠ khange huḍińić do̠ gạiye gupia. Khange tikinena, ado̠ gạiye
aḍaket́koa. Ado̠ daḱe taṅadea ini hilite̠t́ge. Ado̠ jaṅgakoe ạbuk
bo̠lo̠yena, ado̠ mańjane emadea. Jo̠m baṛakate uni koṛa do̠e jirạu
akan tahẽkanre hilitte̠t́ do̠ seye go̠se̠ć baṛayede kana. Ado̠
go̠se̠ć baṛa go̠se̠ć baṛa hilitte̠t́ do̠ hiḍir hiḍir mẽ̠t́ daḱ
jo̠ro̠ḱ kantaea, koṛawaḱ dearege jo̠ro̠ḱ kana. Ado̠ uni koṛa do̠e
ạikạu  go̠t́ket́a.  Ado̠  khangeye  me̠nket́a,  Ạiyo!  Cet́  iạtem
raḱet́a, ma lạiạńme. Noa reaḱ bhe̠d baṅ tahẽn khan, o̠ho̠m
raḱlea. Ma lạiạńme. Enaṅ hõ̠ń ńe̠lket́mea, mańjanem emadińa
arem raḱet́a. Enaṅ bạń kulilet́mea. Ma nitoḱ do̠ lạiạńme, cet́
iạtem raḱet́a?

Ado̠ hilitte̠t́ do̠e me̠nket́a, Iạ, cet́ iạteń raḱet́a? Iń do̠
dadam iń metae kana, Huḍińić do̠e harayena, malaṅ ho̠raea. Ado̠e
metadińa, Aćren ho̠po̠nge hape̠ne bạhuaea. Uni koṛa do̠ ona kathae
ańjo̠man  khan,  hape  hapete  aćaḱ  sasaṕe  ńamket́taea,  are
moṭraket́teye  oḍoṅ  calaoena  disomte.  Khange  ạḍi  sạṅgiń
disomteye  calaoena.  Ado̠  calaḱ  calaḱte  mit́ṭen  haṛam  tuluće
dapramena. Ado̠e ho̠ho̠ae kana, E̠ baba, tạṅgińtalaṅme. Uni haṛam
do̠e se̠n idiḱ kangea. Khange ạḍiye dạṛ idiket́a are khudạu
tioḱkedegea. Ado̠e metae kana, Henda baba, unạḱ iń ho̠ho̠am kana,
cedaḱ bam tạṅgiń kana? Ado̠ haṛame me̠nket́a, Iạ bạbu, iń
do̠ń me̠nket́a, Nui do̠ nãhãḱ koṛa ho̠ṛ ar iń do̠ haṛam ho̠ṛ;
nui tuluć do̠ nãhãḱ iń daṛeaḱa? Iń do̠ń se̠n jarwaḱa. Onka
me̠nkate bań tạṅgiyet́mea. Khange uni koṛae ro̠ṛ ruạṛket́a,
Hẽ̠ baba, amem ro̠ṛket́ do̠ sạri ma sạrige, iń tuluć ma daṛe ma
o̠ho̠m daṛelen. Me̠nkhan, baba, o̠ne̠ko me̠nge, Mit́ṭen haṛam ho̠ṛ
tahẽn ar buḍi era tahẽn do̠ ạḍi subitạ. Nẽ̠ḱẽ̠ ho̠rtelaṅ
calaḱ kana, am do̠ hutkạm emanteaḱ jạṛem uṭhạutalaṅa. E̠ne̠
ado̠ emanteaḱkin kupuli kana. Haṛam hõ̠e kuli go̠t́kedea, Am do̠,
bạbu, tin sạṅgińem calaḱa?

Uni do̠e me̠nket́a, Iń do̠, baba, ạḍi sạṅgińgeń se̠noḱa. Ar



haṛam hõ̠e kulikedea, uni hõ̠e me̠nket́a, Niạ buru paro̠m iń
calaḱa. Ado̠e me̠nket́a, E̠nḍe̠khan, baba, mit́tegelaṅ se̠n idiḱa.
Uniye  me̠nket́a,  Hẽ̠  e̠nḍe̠khan.  Khange  uni  koṛa  do̠  mit́ṭen
kathae  ro̠ṛket́takina,  me̠nket́ae,  Iạ  baba,  mit́  dhao  am
ghõ̠ṛãńtalaṅme, mit́ dhao ińiń ghõ̠ṛãmea, e̠nḍe̠khan, baba,
calaḱ leka hõ̠ o̠ho̠laṅ ạikạulea. Ado̠ uni haṛam do̠ noa kathae
ańjo̠man kathae guni bhạbik kana, Durre! ać do̠ na ho̠e koṛa ho̠ṛ
kanae, nãhãḱe ghõ̠ṛã daṛeańa; ar iń do̠ haṛam ho̠ṛ unạḱ
dare  hõ̠  bạnuḱtińa.  O̠ho̠  co̠ń  ghõ̠ṛã  daṛele.  Ado̠  onka
galmarao galmaraotekin calaoena. Noa reaḱ man do̠ noa kana: E̠ baba,
mit́  dhao  am  galmarao  e̠ho̠btalaṅme,  arm  it́  dhao  ińiń
e̠ho̠btalaṅa. Uni haṛam do̠ noa reaḱ man bae bujlaḱa. Ar ho̠rtekin
calaḱ kana. Uni koṛa do̠ panahi do̠e teweńkaḱ kana, ar daḱre do̠e
panahiḱ kana. Ar cato̠m hõ̠ ho̠rte calaḱre do̠ bae cato̠moḱ kana,
dare buṭạrekin umullena khane cato̠mkoḱ kana. Ado̠ uni haṛam do̠
mo̠ne̠ mo̠ne̠teye me̠net́a, Nui koṛa do̠ ạḍite̠t́e lelhagea. Ado̠
khange calaḱ calaḱte daḱ tetaṅket́kina. Ado̠ mit́ṭen pukhrikin
ńe̠l ńamket́te o̠nḍe̠ daḱ ńũkin calaoena. Ado̠ uni koṛa do̠ ona
pukhri ńe̠lteye me̠nket́a, Uh! Baba, nui kisã̠ṛ do̠ pukhri mae
pukhri akat́ bhagege, me̠nkhan, baba, cok khunṭige tho̠ bạnuḱtaea.
Inạ bogeyena.

Ar uni haṛam do̠ ghaṭre daḱe ńũket́a; nui koṛa do̠ bin ghaṭreye
ńũket́a,  arkin  calaoena.  Uni  haṛam  do̠  arhõ̠e  me̠njoṅ  kana,
Durre̠!  nui  koṛa  do̠e  cet́  lekan  ho̠ṛ  kan  co̠ṅ?  Sanamgeye
ulṭạutaea. Daḱ ńũ hõ̠ iń ńũ ghaṭre do̠ bae ńũlet́a. Ar
talare menaḱa cok khunṭi ńe̠loḱ kana, are me̠net́a, Henda baba,
nui ho̠ṛ do̠ pukhri mae pukhri akat́ge, me̠nkhan, baba, cok khunṭige
tho̠  bạnuḱtaea.  Sanam  reaṅge  bhagegetaea,  me̠nkhan  niạko  do̠
ulṭạugeń ạikạuede kana. Khan arhõ̠kin calao idiyena. Ado̠ calaḱ
calaḱte  uni  haṛam  reaḱ  atokin  tioḱket́a.  Ado̠  uni  haṛame
me̠nket́a, Dela goṭa ho̠r mit́telaṅ he̠ćena, dela iń oṛaḱre
daḱko  ńũ  torawanme.  Ạkhirem  caḱgea.  Ma  dela  daḱko  ńũ
jirạuanme, ado̠m calaḱgea. Nonka me̠nketa haṛam reaḱ oṛaḱtekin
calaoena. Khange se̠ṭe̠rkate uni haṛam do̠ ho̠po̠nerate ho̠ho̠adea,
E̠ mạ̃i, de̠ no̠te̠  parko̠m aderaeme peṛa ho̠ṛ. Ado̠ uni kuṛi do̠
parko̠m e̠kkalte oṛaḱteye aderadea, ar daḱko taṅ baṛawadeteye



ḍo̠bo̠ḱ baṛwadea.

Khange oṛaḱre uni haṛamtikinkin duṛuṕ akan tahẽkanre unre hõ̠e
metae kana, Hẽ̠, baba, oṛaḱ maben oṛaḱ akat́ge, oṛaḱte mań
khusiyenge.  Me̠nkhan,  baba,  kham  khunṭige  tho̠  bạnuḱanaṅ.  Uni
haṛam  do̠  arhõ  ạḍite̠t́  lelhae  bujhạuede  kana,  tãhã  kham
khunṭi  phe̠ḍrege  parko̠mko  bel  baṛawadea.  Ado̠  uni  haṛam  do̠
o̠nḍe̠ khon oḍoṅ se̠nkate ho̠po̠nerate kuliyede kana, Henda biṭi,
nui  do̠bon  jãwãe  gomkekea;  me̠nkhan,  biṭi,  ạḍite̠t́  lelhae
galmarao kana. Ńe̠lme, nit hõ̠e me̠net́a, Oṛaḱ ma, babam oṛaḱ
akat́ bhagege, me̠nkhan, baba, kham khunṭige tho̠ bạnuḱanaṅ; ar
se̠ kham khunṭi ṭhengem bel akawadea. Khange kuṛi do̠e ro̠ṛ ruạṛ
go̠t́ket́a, O̠te̠ co̠ṅ, baba, ṭhikgeye me̠net́; e̠nte oṛaḱ mabon
oṛaḱ akat́, pinḍạ ma ba co̠bon pinḍạ akat́, e̠kkalte co̠ṅ
oṛaḱte  parko̠mbon  aderade.  Onage  co̠ṅ  kham  khunṭi  ma  hoeyen,
pinḍạge. O̠te̠ co̠ṅ besgeye me̠n akat́. Ado̠ khange hane̠ e̠to̠hoṕ
khonaḱe lại ạguae kana, Arhõ ńe̠lme, biṭi, ho̠rteliń hijuḱ
kana, ado̠e metań kana, Iạ baba, mit́ dhao am ghõ̠ṛãńtalaṅme,
mit́ dhao ińiń ghõ̠ṛãmea, e̠nḍe̠khan, baba, calaḱ leka hõ̠
balaṅ ạikạua. Khange kuṛiye me̠n go̠t́ket́a, O̠te̠ co̠ṅ, baba,
besgeye me̠n akat́. Ona do̠e me̠net́a, Mit́ dhao am e̠ho̠btalaṅme
galmarao, mit́ dhao ińiń e̠ho̠btalaṅa, e̠nḍe̠khan calaḱ leka hõ̠
balaṅ aikạua.

Ar  mạ̃i,  ho̠ṛ  do̠  ho̠rte  calaḱre  panahiko  ho̠ro̠ḱkaḱa  arko
cato̠mkoḱa; nui do̠, mạ̃i, baṅa, panahi mae tewenkaḱ ar daḱre mae
panahikoḱ. Uni kuṛiye me̠nket́a, O̠te̠ co̠ṅ, baba, besge; e̠nte
ho̠rte calaḱre do̠ emanteaḱe ńe̠l ńamet́a, daḱre do̠ cet́ko co̠ṅ
menaḱ, baco̠bon ńe̠l ńamet́, onate daḱre do̠e ho̠ro̠ḱet́a. Ar
ho̠rte calaḱre hõ̠ bae cato̠moḱ kana, ar dare umulreye umuloḱ
kana. Noa reaḱ bhe̠d noa kana: e̠nte, baba, dare co̠ṭre emantenko
cẽ̠ṛẽ̠ ciprut́ko ićet́a ar ńũroḱ kana, onate dare umulre do̠e
cato̠mkoḱa. Acha, mạ̃i, mit́ṭen bandliń ńamket́a. Khange daḱ
ńũ bana ho̠ṛliń ãṛgoyena. Iń do̠ ghaṭreń ńũket́a, nui do̠
bin ghaṭreye ńũket́a. Ar talare cok khunṭiko bit́ akat́a; nui do̠e
me̠net́a, E̠ baba, nui ho̠ṛ do̠ pukhri mae pukhri akat́ge, me̠nkhan,
baba,  cok  khunṭige  tho̠  bạnuḱtae.  Henda  baba,  daḱ  ńũben



ãṛgoyena, am do̠ ghaṭrem ńũket́a ar uni do̠ bin ghaṭre. E̠ baba,
amge co̠ṅ mạilạ daḱem ńũket́, uni ma sapha daḱe ńũket́.
E̠nte, baba, ghaṭre do̠ emanten Deko pusiko aṕ ạbukoḱ kana, tho
kharaḱet́ako, ạḍite̠t́ co̠ṅ ghaṭ reaḱ do̠ mạilạ daḱ kan. Ar
henda baba, ona pukhri pinḍhạre do̠ jãhãn dareko do̠ menaḱa se̠
baṅa?

Ado̠e me̠nket́a, Dare do̠ bạnuḱanaṅ. Ho̠, onage co̠ṅ, baba, cok
khunṭi  do̠.  Hutkạm  daḱ  ńũ  baṛakate  dare  umulrebon  duṛuṕ
jirạukoḱa mit́ ghạṛi. O̠te̠ co̠ṅ, baba, bae lelhawa. Ado̠ uni
koṛa do̠e ańjo̠mket́kingea. Are kulikedea, To̠be̠, biṭim khusiyena?
Hẽ̠, baba, iń do̠ń khusigea; ado̠ unige kuliyepe. Khange uni koṛa
ṭhene calaoena haṛam do̠, are kuliyede kana, Cele, bạbu, cet́em
me̠net́a? Alegele me̠net́a, jãwãe gomkeme. Ado̠m re̠be̠nkoḱ se̠
baṅa? Uniye me̠nket́a, Hẽ̠ e̠nte, baba, ado̠ kuṛiye khusiań khan
do̠ń  khusigea  iń  hõ̠.  Ado̠  bana  ho̠ṛ  ado̠  samna  sạmniko
kuliket́kina, banargekin khupusiena, kuṛi hõ̠e hẽ̠ḱket́a ar koṛa
hõ̠. Khangeko baha sãohãket́kina. Ar kuṛi do̠ bogeteye daka utu
baṛa go̠t́ket́a are emat́kina. Ado̠ e̠ne̠ uni koṛa do̠e bạhuana.
Uni koṛaren ho̠po̠nte̠t́ do̠ aćaḱ budhi hoeyena, me̠taḱme aćaḱ
budhigeye bạhuadea. E̠ne̠ ado̠ e̠nḍe̠gekin tahẽyena, ar dadat ṭhen
do̠ bae ruạṛlena.

12  Khon  Cetan  Umer  Ren
Pạṭhuạ Gidrạ Ko Do̠ Tikạ
Begor Skul Bako Sen Daṛeaḱa
Okoe pạṭhuạ gidrạ koaḱ umer do 12-18 hoe akan ar ko̠ro̠na ṭikạ
bako hatao akat́ nonkan gidrạko do̠ Skul se cecet́ oṛaḱte bako sen
daṛeaḱa  mente  Montri  Porisod  socib  Khandokar  Anwarul  Islam  doe
baḍae ocokeda. Teheń Lukhibar Socibaloy re Montri sabha bạisire

Socib Khandokar do̠ noa kathae lại so̠do̠r akat́a. Maraṅ Montri
Sheikh Hasinawaḱ ạḱyurte virtual hotete noa meeting se bạisi do
hoyena. Bạisi mucạt́re Montri porisod Socib do̠e baḍae ocokeda, kom
se kom mit́ doge ṭikạ hatao kate pạṭhuạ gidrạko akoaḱ nij nij
cecet́ oṛaḱte ko sen daṛeaḱa.

Inạ chaḍa hõ arhõe baḍae ocokeda Ko̠ro̠na virus birud teṅgo
daram babotre ṭikạ reaḱ certificate begor hotel-resturent Market
complex te senok ar uḍạuḱ gạḍi se rel gạḍi re dejok hõ baṅ
hoyoḱa. Jãhã sen senoḱ okte mask do̠ horoḱ torae hoyoḱa.  Mask
begor bahre sen ạuṛi pạthạuṛi daṛan baṅ hoyoḱa.  

                         
                                               

Meskoć
                                     Meskoć

Mahasoe do gidrạ koaḱ kelas cando cetanrey hatao takoa

Mahasoe: Daraekan din se Gapa do Cando cetanreń paṛhaopea.
Joto gidrạ ko seṭer tahẽn pe.

Polṭu: Mahasoe, Iń do bạń tahẽ daṛeaḱa.

Mahasoe: Cedaḱ bam tahẽ daṛeaḱa?

Polṭu: Mahasoe am ma aleaḱ kelas cando cetanrem hatao tale
lạgit́. Mase ado! Unaḱ lolo thạ̃ire ma co joto gele lo
gujuḱ.

